
Tadabbur (horizontal) / 

Tazakkur (vertikal) 

A ALLAH  
Apakah kaitan dengan Allah/ tauhid?  

Bagaimana ayat ini menjadikan saya makin dekat dengan Allah. 

Perhatikan wahyu 

I IBADAH  
Apakah kaitan dengan ibadah/ kehambaan yang membawa saya sampai ke akhirat?  

Bagaimana ayat ini menjadikan saya seorang hamba yang khusyuk? 

Perhatikan alam 

S SIRATH 
Apakah kaitan dengan siraath/ jalan hidup terdahulu/ akhlak/ life style?  

Bagaimana ayat ini mampu memajukan lifestyle saya? 

Perhatikan sejarah 

TADABBUR 
L1 - Satu ayat 
L2 - Sebelum dan selepas 
L3 - Ayat dan nama surah 
L4 - Ayat dan tema surah 
L5 - Pembukaan/ penutup surah 
L6 - Perkataan dgn ayat/surah lain  
L7 - Konsep dengan ayat/surah lain 
L8 - L1-L7 dengan Hadith 
 

   

P1 Peringatan 

Apakah perkara yang saya tidak 

buat?  

Apakah amaran dari Allah untuk saya 

hindari atau dekati? 

INGAT! 

AP1 IP1 SP1 

P2 Penawar  

Apakah sakit atau perkara yang tidak 

kena dalam jiwa/hati saya?  

Bagaimana ayat ini boleh 

mengubatnya? 

LEGANYA... 

AP2 IP2 SP2 

P3 Petunjuk  

Apakah keputusan yang saya perlu 

buat hari ini?  

Ayat ini memandu saya membuat 

keputusan. Apakah perlu dibuat? 

SAYA JELAS UNTUK ... 

AP3 IP3 SP3 

R Rahmat  
Apakah kelemahan fizikal, intelek dan 

emosi saya dalam isu ini?  

Allah akan menyelesaikan isu ini 

dengan  rahmatNya. Apa doanya? 

YA ALLAH! 

AR IR SR 

	IP1: Keimanan tidak hanya cukup sekadar berlegar di dalam hati, malahan perlu diterjemah kepada amalan fizikal untuk membuktikan iman yang dimiliki ialah iman yang sebenar dengan:
1. melaksanakan apa yang Allah perintahkan dari segi solat dan bersedekah secara khususnya, serta amalan-amalan soleh yang lain secara amnya.
2. meninggalkan segala apa yang dilarang Allah daripada perbuatan-perbuatan maksiat.
	SP1: 1. Kehidupan pada zaman ini banyak dugaan dan godaan yang boleh menyimpangkan kita daripada landasan iman. Maka kita mesti sentiasa bermuhasabah mengikut kualiti iman yang dikehendaki Allah untuk kekal selamat.
2. 'Checklist' iman ini Allah sediakan untuk kita menilai diri kita sendiri, bukan untuk menilai dan menghukum orang lain. Hanya Allah yang tahu apa yang ada di dalam hati mereka.
	IP2: 1. Allah telah memudahkan untuk kita amalan-amalan soleh yang dapat mendekatkan diri kepada kita. Sehinggalkan amalan khusus seperti solat telah Allah mudahkan dari banyak segi supaya kita dapat mendirikannya dengan sempurna. 
2. Kita juga dihidupkan di bumi yang makmur di mana banyak peluang untuk kita melakukan amalan-amalan soleh.
3. Amalan fizikal berkait rapat dengan hati. Apabila hati kita terasa lemah, amalan fizikal dapat membantu menguatkannya kembali.
4. Allah tidak mengira kita berdosa apabila hati kita terigin kepada perkara maksiat selagi kita tidak melakukannya. Ini adalah peluang yang Allah beri kepada kita untuk membuat pilihan yang tepat demi menjaga iman kita.
	SP2: 1. Panduan yang diberikan Allah boleh digunapakai sepanjang zaman. Sebagaimana ia telah memandu generasi terdahulu ke jalan yang lurus, ia juga mampu membawa kita ke jalan yang sama yang telah dilalui mereka, dan dapat pula kita perturunkan kepada generasi selepas kita.
2. Berpegang dengan panduan ini menjadikan kita insan yang bertaqwa, berperibadi mulia dan komited dengan ajaran Islam dan menjadikan diri kita 'penawar' kepada dunia dan masyarakat yang sedang sakit di kala ini.
	IP3: 1. Menggagahkan diri untuk beramal ibadah terutama apabila terasa dalam keadaan lemah dan malas untuk kembali menguatkan iman dalam hati.
2. Melakukan solat-solat sunat dan bersedekah walaupun sedikit.
3. Istiqamah dalam amalan yang dilakukan.
	SP3: 1. Sentiasa ingat kepada Allah dalam membuat sebarang keputusan supaya ia selari dengan kehendak Allah.
2. Berakhlak dengan akhlak yang mulia supaya menjadi uswah hasanah kepada mereka di sekeliling kita, serta menjadi dakwah secara tidak langsung kepada Islam.
	IR: Ya Allah, aku memohon kepadaMu perbuatan yang banyak kebaikan, meninggalkan berbagai kemungkaran, mencintai orang-orang miskin, dan aku pohon agar Engkau mengampuniku dan merahmatiku. Aku memohon kepadaMu rasa cinta padaMu, cinta orang-orang yang menyintaimu dan cinta pada amalan yang akan mendekatkan aku untuk mencintaiMu.
	SR: Ya Allah, tetapkanlah hatiku ini di atas jalanMu, dan bantulah aku untuk memperbaiki akhlakku. Jadikanlah aku manusia yang memberi manfaat kepada yang lain, janganlah pula aku menjadi beban kepada yang lain.
	Nama: Mohd Khairul bin Shualdi
	Nama Penyemak: 
	Tarikh: 22 Februari 2017
	Ayat Quran: Sesungguhnya orang-orang yang beriman itu (yang sempurna imannya) ialah mereka yang apabila disebut nama Allah (dan sifat-sifatNya) gementarlah hati mereka; dan apabila dibacakan kepada mereka ayat-ayatNya, menjadikan mereka bertambah iman, dan kepada Tuhan mereka jualah mereka berserah. 
Iaitu orang-orang yang mendirikan sembahyang dan yang mendermakan sebahagian dari apa yang Kami kurniakan kepada mereka.       
	Surah No Ayat: Al-Anfaal 8:2-3 
	I: 1. Ibadah yang benar adalah berlandaskan kepada kepatuhan sepenuhnya kepada perintah Allah dan Sunnah Rasulullah s.a.w.
2. Keimanan yang benar dalam hati akan diterjemahkan dalam bentuk amalan luaran seseorang seperti solat dan menderma khususnya, serta amalan-amalan baik yang lain amnya walaupun amalan yang dianggap kecil. Keimanannya itu juga menjadikannya sentiasa bermotivasi untuk melakukan amalan-amalan tersebut untuk meninggikan darjatnya di sisi Allah.
3. Untuk menjadi refleksi sebenar kepada keimanan dalam hati, amalan-amalan zahir yang dilakukan mestilah menepati kualiti yang ditetapkan Allah dengan sepenuh ikhlas tanpa mengharap pengiktirafan daripada makhluk.
4. Orang yang beriman mempunyai hubungan yang sangat rapat dengan Al-Quran: sentiasa membaca dan bertadabbur dengannya kerana ia menjadi salah satu sumber kekuatan imannya dan ketenangannya.
5. Keimanan yang benar dalam hati akan juga membuatkan seseorang meninggalkan amalan-amalan keji yang dilarang Allah s.w.t., dan sentiasa menundukkan hawa nafsunya.
6. Amalan zahir yang dilakukan secara berterusan dengan sepenuh ikhlas mampu mengekalkan kekuatan iman dalam hati.
	A: 1. Orang yang benar-benar beriman mempunyai kualiti-kualiti yang tercermin di hati dan pada perbuatan mereka. Hati mereka merasa takut apabila nama Allah disebut, bertambah iman mendengar ayat-ayat Allah, dan sentiasa berserah kepada Allah. Dari segi perbuatan, mereka sentiasa mendirikan solat dengan sempurna serta menginfakkan sebahagian daripada rezeki yang Allah berikan kepada mereka.
2. Ini adalah satu 'checklist' untuk muhasabah diri sendiri yang jelas bagi setiap orang yang mengaku beriman. 
3. Keimanan yang sebenar membuatkan seseorang itu taat kepada Allah dan Rasulullah s.a.w. tanpa sebarang persoalan, walaupun keputusan Allah dan Rasulullah s.a.w. itu tidak menyebelahi kepentingan dan hawa nafsunya.
4. Ketiadaan salah satu daripada ciri kualiti orang yang benar-benar beriman ini menandakan ketiadaan iman pada diri seseorang.
5. Takut kepada Allah mendorong seseorang untuk melakukan segala perintah Allah dan meninggalkan segala laranganNya, walaupun larangan itu terkala menarik dirinya.
6. Hati orang yang beriman pasti akan terkesan dengan Al-Quran kerana Al-Quran berinteraksi terus dengan hati manusia, selama mana tidak ada sebarang penghalang akibat kekufuran manusia itu sendiri.
7. Orang yang beriman akan sentiasa berusaha menurut perintah Allah dan menyerahkan natijah usahanya itu kepada Allah semata-mata.
8. Keimanan yang sebenar bukan sahaja tersemat di hati, tetapi juga terserlah pada amalan seseorang. Mesti ada keselarian antara hati dengan amalan.
9. Keimanan itu ada turun naiknya, maka orang yang beriman akan sentiasa berusaha untuk menjaga dan meningkatkan keimanannya supaya dia dibangkitkan di akhirat dengan darjat yang tinggi di sisi Allah. Ia juga adalah supaya kekurangan iman dalam hatinya tidak diisi oleh kekufuran dan nifaq.
	S: 1. Orang yang benar imannya akan sentiasa merasa kehadiran Allah disisinya, yang mengetahuinya setiap lintasan dalam hatinya dan memerhatikan perbuatannya setiap waktu. Oleh itu dia akan sentiasa berhati-hati dengan apa jua yang dilakukannya, tidak tunduk kepada hawa nafsu dan godaan dunia lantaran takut terkeluar daripada iman.
2. Dia akan mengambil berat dan mendengar dengan teliti apabila ayat Al-Quran dibacakan kepadanya, bukan sekadar untuk mendapat berkat daripada bacaan tersebut.
3. Pergantungannya yang total kepada Allah menjadikannya berusaha semata-mata kerana Allah, berlapang dada terhadap Allah dengan natijah usahanya itu meyakini rahmat dan kasih sayang Allah kepadanya. Dia juga tidak bimbang akan tindak balas makhluk kerana keredhaaan Allah adalah matlamatnya.
4. Dia juga melakukan amal ibadah sesempurna mungkin mengikut apa yang telah ditunjukkan oleh Rasulullah s.a.w. dan para sahabat baginda. Sudah pasti dia menjaga kejernihan amalanya itu dengan tidak membenarkan unsur-unsur ujub dan riak timbul dalam hatinya.
5. Dia akan istiqamah dalam amalannya dan berlumba-lumba untuk membuat kebaikan walaupun yang kecil atau sedikit demi memastikan hatinya sentiasa terisi dengan iman dan tidak pula dimasuki penyakit-penyakit hati. Dia juga mengharapkan agar mendapat kedudukan yang tinggi di sisi Allah apabila kembali kepadaNya nanti.
6. Dia sentiasa muhasabah dirinya dengan kayu ukur yang diberikan Allah dan berusaha memperbaiki imannya.
	LS: 8
	LI: 8
	LA: 8
	AP1: 1. Untuk mengaku diri beriman adalah tidak semudah dengan memberikan kata-kata. Allah telah meletakkan kayu ukur yang jelas berteraskan apa yang berlangsung di dalam hati dan penterjemahannya di sudut amalan.
2. "Checklist" yang Allah berikan adalah untuk cerminan diri sendiri dan bukan untuk digunakan ke atas orang lain. Tiada siapapun yang tahu apa yang ada dalam hati orang lain kecuali Allah.
3. Berhati-hati dengan merosotnya iman dalam hati. Jika hati tidak diisi semula dengan iman ia akan diisi dengan penyakit hati. Jika tahap iman terlalu rendah ditakuti ia dijangkiti penyakit nifak.
	AP3: 1. Sentiasa membuat pilihan yang bertepatan dengan kehendak Allah s.w.t. berdasarkan Al-Quran dan Sunnah Rasulullah s.a.w.
2. Berdamping lebih rapat dengan Al-Quran dengan cara sentiasa membacanya dan bertadabbur dengan isi kandungannya untuk mendapatkan pengajaran-pengajaran yang berguna dalam hidup.
3. Mengukuhkan pergantungan kepada Allah di samping berusaha bersungguh-sungguh dalam amalan dan pekerjaan setiap hari.
4. Mendirikan solat dalam erti kata yang sebenarnya: di awal waktu, menyempurnakan perbuatan-perbuatan dalam solat sebagaimana yang ditunjukkan Rasulullah s.a.w., sentiasa berusaha meningkatkan khusyu'.
5. Mengambil seberapa banyak peluang untuk berinfaq, bukan sahaja daam bentuk harta tetapi dalam apa jua bentuk daripada nikmat-nikmat dan kelebihan-kelebihan yang telah Allah kurniakan.
	AP2: 1. Allah mengurniakan nikmat yang amat besar kepada manusia yang tidak diberikan kepada makhluk yang lain, iaitu nikmat kebebasan membuat pilihan. Dengan nikmat ini, kita boleh membuktikan rasa takut kita kepada Allah dengan memilih untuk meninggalkan maksiat yang dilarangNya sekalipun syaitan dan nafsu mengajak untuk melakukannya.
2. Allah memberikan panduan yang jelas untuk membantu memastikan kita sentiasa berada di atas landasan iman, dan panduan itu pula mampu untuk kita laksanakan jika kita mahu untuk benar-benar beriman.
3. Kita diberikan nikmat Iman dan Islam yang tidak diberikan kepada semua manusia. Ini merupakan nikmat yang mesti kita hargai dan syukuri, lebih daripada nikmat-nikmat duniawi yang lain. 
	AR: Ya Allah ya Tuhanku, Tuhan yang mengarahkan hati, arahkan hati-hati kami pada ketaatan kepadaMu.


